ՆԱԽԱԳԻԾ

Արձանագրային որոշում
«___» _________ 2013 թվական N ...

ՀԱՅԱՍՏԱՆԻ  ՀԱՆՐԱՊԵ​ՏՈՒԹՅԱՆ  ԳՅՈՒՂԱՑԻԱԿԱՆ  ՏՆՏԵՍՈՒ​ԹՅՈՒՆՆԵՐՈՒՄ ՋԵՐՄՈՑԱՅԻՆ ՏՆՏԵ​ՍՈՒԹՅԱՆ ԽԹԱՆՄԱՆ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
1. Հավանություն տալ Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգին` համաձայն հավելված N 1-ի:

2. Հավանություն տալ Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների ժամանակացույցին` համաձայն հավելված N 2-ի:

Հավելված N 1
ՀՀ կառավարության 2013թ.
____________ «___» N___ արձանագրային որոշման
ՀԱՅԵՑԱԿԱՐԳ
ՀԱՅԱՍՏԱՆԻ ՀԱՆՐԱՊԵ​ՏՈՒԹՅԱՆ ԳՅՈՒՂԱՑԻԱԿԱՆ ՏՆՏԵՍՈՒ​ԹՅՈՒՆ​​ՆԵՐՈՒՄ ՋԵՐՄՈՑԱՅԻՆ ՏՆՏԵ​ՍՈՒԹՅԱՆ ԽԹԱՆՄԱՆ 
I. ԸՆԴՀԱՆՈՒՐ ԴՐՈՒՅԹՆԵՐ
1. Բոլոր այն շենքերն ու կառույցները, որտեղ բույսեր աճեցնելու համար անհրաժեշտ արտաքին պայմանները ստեղծվում են արհեստականորեն և ապահովում են բուսական արտադրանք տարվա այն եղանակին, երբ բաց դաշտում դա հնարավոր չէ, կոչվում են պաշտպանված գրունտ:
2. Պաշտպանված գրունտի կառույցներն են ջերմատները, ջերմոցները, ջեռուցվող գրունտը և պոլիէթիլենային թաղանթներով ծածկված գրունտը:
3. Պաշտպանված գրունտի հիմնական խնդիրներին են` բաց գրունտի մշակության համար ապահովել սածիլների աճեցումը, կազմակերպել բանջարեղենի արտադրություն տարվա այն ամիսներին, երբ բաց գրունտում դա հնարավոր չէ և նպաստել ջերմասեր բանջարեղենի աճեցմանը հյուսիսային և լեռնային շրջաններում:
4. Ջերմոցներն հիմնականում ծառայում են գարնանը բաց գրունտի ցանքատարածություններին սածիլներով ապահովմանը, ինչպես նաև վաղ գարնան ամիսներին բաց գրունտից շուրջ 1 ամիս առաջ թարմ բանջարեղենի ստացման համար: Ջերմոցները համեմատաբար ավելի պարզ և մատչելի կառույցներ են` հիմնականում չջեռուցվող:
5. Ջերմատները հիմնականում օգտագործվում են ուշ աշնան, ձմռան և վաղ գարնան ամիսներին` բուսական արտադրության համար: Ջերմատները ջերմոցների հետ համեմատած ավելի կատարելագործված, նորագույն տեխնոլոգիաներով հագեցած և ջեռուցվող հիմնական կառույցներ են: 
II. ՀԱՆՐԱՊԵՏՈՒԹՅԱՆ ՋԵՐՄՈՑԱՅԻՆ ՏՆՏԵՍՈՒԹՅՈՒՆՆԵՐԻ ԲՆԱԳԱՎԱՌՈՒՄ ՍՏԵՂԾՎԱԾ ԻՐԱՎԻՃԱԿԸ
6. Ջերմոցային և ջերմատնային  տնտեսություններն (այսուհետ` ջերմատնային տնտեսություններ) առանձնակի դեր ու նշանակություն ունեն հանրապետության գյուղատնտեսության բնագավառում: Վերջիններս տնտեսավարողին հնարավորություն են ընձեռում ամբողջ տարվա ընթացքում, բնակլիմայական պայմանների հետ կապված նվազագույն ռիսկերով, միավոր տարածքից ստանալ կայուն և երաշխավորված բարձր բերք՝ ապահովելով ավելի բարձր եկամտաբերություն, որը Հայաստանի Հանրապետության նման սակավահող երկրի համար ունի կարևոր նշանակություն և կարող է դառնալ գյուղատնտեսության զարգացման ռազմավարական նշանակություն ունեցող ճյուղերից մեկը,
7. ձմռան ամիսներին հանրապետություն ներկրված բանջարեղենի ինքնարժեքն ավելի ցածր է հայրենական արտադրության բանջարեղենի ինքնարժեքից, ինչի արդյունքում տեղական արտադրության բանջարեղենը ներքին շուկայում մրցունակ չէ ներկրվածի համեմատ,
8. չնայած այն հանգամանքին, որ ամբողջ գյուղատնտեսության ոլորտի համեմատությամբ ջերմատնային տնտեսություններում ռիսկերն ավելի ցածր են, միևնույն է ռիսկայնության մակարդակի պատճառով չի գործում ապահովագրական համակարգ, 

9. Ջերմատնային տնտեսությունների զարգացումն առանձնահատուկ ազդեցություն կարող է ունենալ բարձրլեռնային և սահմանամերձ այնպիսի համայնքների համար, որտեղ ելնելով բնակլիմայական պայմաններից, հիմնականում զբաղվում են հացահատիկային և կերային մշակաբույսերի արտադրությամբ, ինչը ապահովում է եկամտաբերության շատ ցածր մակարդակ,
10. Ջերմատնային տնտեսությունների զարգացումն ու ընդլայնումը դրական ազդեցություն կունենան նաև կլիմայի գլոբալ փոփոխության դիմակայման և կլիմայի փոփոխության հետ կապված ռիսկերի մեղմման գործում, 
11. Հանրապետության տարածքում ջերմատնային տնտեսությունների զարգացման ուղղությամբ միջոցառումների իրականացումը խթան կհանդիսանա հողերի արդյունավետ և նպատակային օգտագործման, ջերմատնային տնտեսությունների ավելացման և գյուղացիական տնտեսությունների եկամտաբերության բարձրացման համար, 
12. Հայաստանի Հանրապետության գյուղատնտեսության նախարարության կողմից 2011 թվականի դեկտեմբեր ամսին Հայաստանի Հանրապետության մարզպետարաններից հավաքագրված օպերատիվ տվյալների համաձայն, Հայաստանի Հանրապետության տարածքում շահագործվում է ավելի քան 145 հեկտար ջերմատուն: Ընդհանուր ջերմատների և ջերմոցների (հիմնական և ժամանակավոր կառուցված, ապակեպատ և թաղանթապատ ջերմատներ ու ջերմոցներ) մակերեսը կազմում է ավելի քան 500 հեկտար, 
13. Համաձայն ՀՀ ԱՎԾ տվյալների, 2011 թվականին 97 հեկտար փակ գրունտում արտադրվել է 5986 տոննա բանջարեղեն, իսկ 2012 թվականին` 12346 տոննա` 173 հեկտար պաշտպանված գրունտում, սակայն հրապարակման մեջ տվյալները բերվում են մեկ տողով և հստակ չի երևում նշված հեկտարները ջերմատներ են, թե պարզապես թաղանթապատ ջերմոցներ: Անհրաժեշտ է Հայաստանի Հանրապետության ազգային վիճակագրական ծառայության կողմից՝ ըստ մարզերի, իրականացնել ջերմատների հաշվառում և վիճակագրության վարում:
III. ՀԱՆՐԱՊԵՏՈՒԹՅՈՒՆՈՒՄ ՋԵՐՄԱՏՆԱՅԻՆ ՏՆՏԵՍՈՒԹՅՈՒՆՆԵՐԻ ԶԱՐԳԱՑՄԱՆԸ ԽՈՉԸՆԴՈՏՈՂ ԳՈՐԾՈՆՆԵՐԸ
14. Բնագավառի ուսումնասիրության և վերլուծությունների արդյունքում պարզ է դարձել, որ առկա են ջերմատնային տնտեսությունների զարգացմանն ու ընդլայնմանը խոչընդոտող մի շարք գործոններ, որոնցից մի քանիսի լուծմանն է նպատակաուղղված սույն հայեցակարգը,
1) ջերմատնային կոնստրուկցիաների և ջերմատներում օգտագործվող սարքավորումների համար, Հայաստանի Հանրապետություն ներկրելիս կիրառվում է մաքսատուրք և հաշվարկվում է ավելացված արժեքի հարկ, որը խոչընդոտ է հանդիսանում հանրապետությունում նոր առաջավոր տեխնոլոգիաներով կառուցվող ջերմատների և դրանց համար սարքավորումների ներմուծման գործում,
2) նոր ջերմատան հիմնումը և շահագործումը բավականին մեծ ներդրումներ է պահանջում, որի հնարավորությունները գյուղացիական տնտեսությունների գերակշռող մասը չունեն (1 մ2 ջերմատուն կառուցելու արժեքը՝ կախված օգտագործվող նյութերից և տեխնոլոգիայից, տատանվում է 33-80 հազար դրամի սահմաններում),
3) հանրապետությունում քիչ են ջերմատները սպասարկող   գյուղատնտես-մասնագետները,
4) Հայաստանի Հանրապետության ազգային վիճակագրական ծառայության կողմից՝ ըստ մարզերի, չի կատարվում ջերմատների հաշվառում և վիճակագրության վարում:

15. Վերը նշված խնդիրները լուրջ խոչընդոտ են հանդիսանում հանրապետության տարածքում ջերմատնային տնտեսությունների զարգացման համար: Բացի այն հանգամանքից, որ գյուղացիական տնտեսությունների կողմից նոր ջերմատներ գրեթե չեն հիմնվում, նախկինում հիմնված` շահագործվող ջերմատները չեն վերանորոգվում կամ արդիականացվում: 
16. Գազի սակագնի թանկացումը նոր խոչընդոտներ է առաջացնելու ջերմոցատերերի համար` բերելով ինքնարժեքի բարձրացման, շուկայում մեծացնելով անհավասար մրցակցության հետ կապված ռիսկերը: 
17. Հայաստանում զարգանում են բանջարեղենի որոշ տեսակների (լոլիկ, վարունգ և այլն) արտադրության խոշոր ջերմատնային տնտեսությունները: Նույն մշակաբույսերի արտադրությունը փոքր ջերմտաներում չի կարող լինել տնտեսապես արդյունավետ և այս պարագայում փոքր ջերմատնային տնեսությունների արտադրանքը չի կարող մրցունակ լինել շուկայում: Փոքր ջերմատնային տնտեսությունների մրցունակությունն ապահովելու նպատակով անհրաժեշտ է մանր` մինչև 1000 մ2 ջերմատներում հիմնական շեշտը դնել այլընտրանքային մշակաբույսերի աճեցման վրա, որոնցից կարող են հանդիսանալ`

1) լոլիկի մանր կանգուն տեսակները (չերի),

2) կծու և քաղցր տաքդեղի ավանդական ու ոչ ավանդական տեսակներ (հունգարական քառաբլթանի և այլ),

3) ջերմոցային լոբին,

4) դդմիկը,

5) բրոկոլին,

6) ելակը,

7) կանաչեղենի տարբեր տեսակները (համեմ, սամիթ, հազար, կանաչ սոխ, ամսաբողկ և այլ):

18. Վերջին տարիներին որոշ ջերմոցային տնտեսություններում մշակվում են նաև այնպիսի մերձարևադարձային մշակաբույսեր ինչքիսիք են կիտրոնը և բանանը: 
IV. ՀԱՅԵՑԱԿԱՐԳԻ ՆՊԱՏԱԿԸ ԵՎ ԽՆԴԻՐՆԵՐԸ
19. Հայեցակարգի նպատակն է պետական նպատակային քաղաքականության կիրառմամբ`
1)  Հայաստանի Հանրապետության գյուղացիական տնտեսություններում մինչև 10002 մետր տարածք ունեցող ջերմատնային տնտեսությունների զարգացումը,
2) ջերմատնային տնտեսություններում ռիսկերի նվազեցման միջոցով ապահովագրական ընկերությունների համար գրավչության բարձրացումը:
20. Հայեցակարգի խնդիրներն են`
1) ջերմատնային տնտեսությունների հիմնման համար նպատակային միջին ժամկետ և երկարաժամկետ մատչելի վարկավորման մեխանիզմների առաջադրումը,
2) տեղական արտադրության բանջարեղենի սպառման ծավալների խթանումը,

3) տեղական արտադրության բանջարեղենի մրցունակության բարձրացումը:
V.  ՀԱՅԵՑԱԿԱՐԳՈՎ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԸ

21. Ջերմատնային ասոցիացիայի ղեկավարության հետ բանակցու-թյունների վարում` շրջանառու հիմնադրամի ստեղծման ուղղությամբ, որտեղ կուտակված ֆինանսական միջոցները նպաստավոր պայմաններով  կհատկացվեն ջերմատների կառուցման, վերակառուցման, արդիականացման, ջրատաքացման արևային կոլեկտորների, ջերմային պոմպերի ձեռքբերման կամ այլ նմանատիպ աշխատանքների իրականացմանն աջակցելու համար:
22. Ջերմատները սպասարկող գյուղատնտես-մասնագետների պատրաստում:
23. Հայաստանի Հանրապետության Ազգային վիճակագրական ծառայության կողմից՝ ըստ մարզերի ջերմատների վիճակագրական հաշվառում և վիճակագրական հաշվառման վիճակի բարելավում:
VI. ԱԿՆԿԱԼՎՈՂ ԱՐԴՅՈՒՆՔԸ

24. Առաջիկա 3-5 տարիների ընթացքում ջերմատնային տնտեսությունների տարածքի ավելացում մինչև 3 անգամ։
25. Ձմեռային ամիսներին հանրապետություն ներկրվող բանջարեղենի փոխարինումը տեղական արտադրությամբ:
26. Գյուղացիական տնտեսությունների եկամուտների ավելացում:
VII. ՄԻՋԱԶԳԱՅԻՆ ՓՈՐՁԸ
27. Ռուսաստանի Դաշնությունում ջերմատների ընդհանուր մակերեսը կազմում է շուրջ 2, Լեհաստանում` 6,3, Հոլանդիայում` 10, Թուրքիայում` 41 հազար հեկտար, իսկ Չինաստանում` 1,7 մլն հեկտար:
28. Ռուսաստանի Դաշնությունում մի շարք գյուղատնտեսական ֆինանսական կառույցներ, ինչպիսիք են «Ռոսսելխոզբանկը» և «Ռոսագրոլիզինգը», մեծ քանակությամբ վարկային միջոցներ են տրամադրում ջերմատնային տնտեսությունների զարգացման ծրագրերի համար: Իսկ Ռուսաստանի Դաշնության կառավարության կողմից կիրառվում են վարկի տոկոսադրույքի, պարարտանյութի, սերմերի ձեռքբերման և այլ՝ մինչև 30 % սուբսիդավորման մեխանիզմներ, ինչի արդյունքում 2008 թվականից մինչև 2012 թվականը Ռուսաստանի Դաշնությունում ջերմատնային տնտեսությունների տարածքը 1800 հեկտարից հասել է 2150 հեկտարի, իսկ համախառն արտադրանքը` 520 հազար տոննայից հասել է 620 հազար տոննայի: 
29. Ղազախստանի Հանրապետությունում ագրոարդյունաբերական համալիրի զարգացման ծրագրով, բացի գյուղատնտեսության մյուս ճյուղերից, մեծ նշանակություն է տրվել նաև մեծ և փոքր ջերմատնային տնտեսությունների զարգացման հարցին: Ղազախստանի Հանրապետության, Բելոռուսի և Ռուսաստանի Դաշնության միջև մաքսային միավորման շրջանակներում ջերմատնային կոնստրուկցիաները և սարքավորումները, անցումային փուլում`   2010-2012թթ ազատվել են մաքսատուրքից: «Ղազագռոֆինանս» բաժնետիրական ընկերության միջոցով ջերմատնային տնտեսությունների կառուցման համար կիրառվում են լիզինգային և ֆինանսավորման տարբեր մեխանիզմներ: 

Հավելված N 2

ՀՀ կառավարության 2013թ.

____________ «___» N___ արձանագրային որոշման
ԺԱՄԱՆԱԿԱՑՈՒՅՑ
Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների
	Միջոցառման անվանումը
	Գործողություն
	Ակնկալվող արդյունքը
	Ժամկետը
	Պատասխանատու             կատարողը և
    համակատարողը
	Ֆինանսական գնահատականը և ֆինանսավորման աղբյուրը

	1. Ջերմատների հիմնման, գյուղատնտեսական արտադրանքի հետբերքահավաքյան տեխնոլոգիաների, սառնարանային, փաթեթավորման սարքավորումների ձեռքբերման նպատակով գյուղացիական տնտեսություններին պետական աջակցության տրամադրում և նպատա-կային օժանդակության մեխանիզմների ստեղծում:


	<<Հայաստանի Հանրապետու-թյան կառավարության 2011 թվականի մարտի 31-ի N349-Ն որոշման մեջ փոփոխություններ կատարելու մասին>> ՀՀ կառավարության որոշման նա-խագծի ներկայացում ՀՀ կառա-վարության աշխատակազմ:
	Պետական նպատակային քաղաքականության շնորհիվ օժանդակություն գյուղացի-ական տնտեսություններին նոր ջերմատների հիմնման և շահագործման հարցում: Ինչի արդյունքում հանրապետու-թյան տարածքում կավելանան ջերմատնային տնտեսություն-ները:
	2014թ. 
2-րդ եռ-ամսյակ
	Հայաստանի Հանրապետության գյուղատնտեսության նախարարություն


	

	2. 
	Լիզինգային մատչելի մեխա-նիզմներով սարքավորումների մատակարարման ուղղությամբ բանակցությունների վարում: 
	
	Սկսած 2014թ-ից
	Հայաստանի Հանրապետության գյուղատնտեսության նախարարություն,
Հայաստանի Հանրապետության էկոնոմիկայի նախարարություն,

	

	
	Ջերմատնային ասոցիացիայի ղեկավարության հետ բանակցու-թյունների վարում` շրջանառու հիմնադրամի ստեղծման ուղղությամբ, որտեղ կուտակված ֆինանսական միջոցները նպաստավոր պայմաններով  կհատկացվեն ջերմատների կառուցման, վերակառուցման, արդիականացման, ջրատաքացման արևային կոլեկտորների, ջերմային պոմպերի ձեռքբերման կամ այլ նմանատիպ աշխատանքների իրականացմանն աջակցելու համար:
	Շրջանառու հիմնադրամի ստեղծում:
	Սկսած 2014թ-ից
	ՀՀ գյուղատնտեսության նախարարություն,
Ջերմատնային ասոցիացիա (համաձայնությամբ)
	Լրացուցիչ ֆինանսավորում չի պահանջում:

	3. Ջերմատները սպասարկող      գյուղատնտես- մասնագետների պատրաստում:
	Համապատասխան որակավորմամբ կրթական պետական չափորոշչի մշակում
	Պետական կրթական չափորոշիչ
	2014թ. 4-րդ եռամսյակ
	ՀՀ կրթության և գիտության նախարարություն
ՀՀ գյուղատնտեսության նախարարություն

	Լրացուցիչ ֆինանսավորում չի պահանջվում

	
	«ՀՀ կառավարության 2006 թվականի հունվարի 12-ի n 73-ն որոշման մեջ լրացում կատարելու մասին» ՀՀ կառավարության որոշման նախագծի ներկայացում
	Մասնագիտությունների ցանկում համապատասխան մասնագիտության ներառում
	2015թ. առաջին եռամսյակ
	ՀՀ կրթության և գիտության նախարարություն
ՀՀ գյուղատնտեսության նախարարություն
	Լրացուցիչ ֆինանսավորում չի պահանջվում

	
	Նախնական մասնագիտական (արհեստագործական) և միջին մասնագիտական կրթական ծրագրեր իրականացնող ուսում-նական հաստատություն-ներում ջերմատները սպասարկող գյուղատնտես-մասնագետների պատրաստման նախատեսում:
	Հանրապետությունում կպատրաստվեն ջերմատները սպասարկող որակավորված գյուղատնտես-մասնագետներ
	Սկսած 2015թ.
	ՀՀ կրթության և գիտության նախարարություն

	Լրացուցիչ ֆինանսավորում չի պահանջվում

	4. Ըստ մարզերի ջերմատների հաշվառում և վիճակագրության վարում:
	2015 թվականի պետական վիճակագրական աշխատանք-ների տարեկան ծրագրում ջերմա-տների հաշվառման նախատես-ում՝ ըստ մշակաբույսերի
	Պետական վիճակագրական հաշվետվության ձևում համա-պատասխան փոփոխություն-ների իրականացմամբ հնա-րավոր կլինի հաշվառել ջեր-մատները՝ ըստ մշակաբույ-սերի:
	Սկսած 2015թ-ից
	Հայաստանի Հանրապետության ազգային վիճակա-գրական ծառայություն (համաձայնությամբ)
	Լրացուցիչ ֆինանսավորում չի պահանջվում


	ՀԻՄՆԱՎՈՐՈւՄ
<<ՀԱՅԱՍՏԱՆԻ  ՀԱՆՐԱՊԵ​ՏՈՒԹՅԱՆ  ԳՅՈՒՂԱՑԻԱԿԱՆ  ՏՆՏԵՍՈՒ​ԹՅՈՒՆՆԵՐՈՒՄ ՋԵՐՄԱՏՆԱՅԻՆ ՏՆՏԵ​ՍՈՒԹՅԱՆ ԽԹԱՆՄԱՆ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԱՆՀՐԱԺԵՇՏՈւԹՅԱՆ

	1.
	Անհրաժեշտությունը

	
	Ջերմատնային տնտեսություններն առանձնակի դեր ու նշանակություն ունեն հանրապետության գյուղատնտեսության բնագավառում: Վերջիններս տնտեսավարողին հնարավորություն են ընձեռում ամբողջ տարվա ընթացքում, բնակլիմայական պայմանների հետ կապված նվազագույն ռիսկերով, միավոր տարածքից ստանալ կայուն և երաշխավորված բարձր բերք՝ ապահովելով ավելի բարձր եկամտաբերություն, որը Հայաստանի Հանրապետության նման սակավահող երկրի համար ունի կարևոր նշանակություն և կարող է դառնալ գյուղատնտեսության զարգացման ռազմավարական նշանակություն ունեցող ճյուղերից մեկը:

Ջերմատնային տնտեսությունների զարգացումն առանձնահատուկ ազդեցություն կարող է ունենալ բարձրլեռնային և սահմանամերձ այնպիսի համայնքների համար, որտեղ ելնելով բնակլիմայական պայմաններից, հիմնականում զբաղվում են հացահատիկային և կերային մշակաբույսերի արտադրությամբ, ինչը ապահովում է եկամտաբերության շատ ցածր մակարդակ:

Ջերմատնային տնտեսությունների զարգացումն ու ընդլայնումը դրական ազդեցություն կունենան նաև կլիմայի գլոբալ փոփոխության դիմակայման և կլիմայի փոփոխության հետ կապված ռիսկերի մեղմման գործում:

	2.
	Ընթացիկ իրավիճակը և խնդիրներ

	
	Ներկայումս Հայաստանի Հանրապետության տարածքում շահագործվում է ավելի քան 145 հեկտար ջերմատուն: Ընդհանուր ջերմատների և ջերմոցների (հիմնական և ժամանակավոր կառուցված, ապակեպատ և թաղանթապատ ջերմատներ ու ջերմոցներ) մակերեսը կազմում է ավելի քան 500 հեկտար:
Բնագավառի ուսումնասիրության և վերլուծությունների արդյունքում պարզ է դարձել, որ առկա են ջերմատնային տնտեսությունների զարգացմանն ու ընդլայնմանը խոչընդոտող մի շարք գործոններ, որոնցից են`
· ջերմատնային կոնստրուկցիաների ու ջերմատներում օգտագործվող սարքավորումների համար Հայաստանի Հանրապետություն ներկրելիս մաքսատուրքի կիրառումը և ավելացված արժեքի հաշվարկումը.
· նոր ջերմատան հիմնման և շահագործման թանկ լինելը,
· ձմեռային ամիսներին հայրենական արտադրության բանջարեղենի համեմատությամբ հանրապետություն ներկրվող բանջարեղենի ինքնարժեքի ցածր լինելը և այլն:

	3.
	Տվյալ բնագավառում իրականացվող քաղաքականությունը

	
	ՀՀ կառավարության 2013 թվականի հուլիսի 18-ի N 800-Նորոշմամբ հաստատվել է Հայաստանի Հանրապետության կառավարության 2013 թվականի գործունեության միջոցառումների ծրագիրը, որի 69-րդ կետով նախատեսված է «Հայաստանի Հանրապե​տության գյուղացիական տնտեսու​թյուն​​ներում ջերմոցային տնտե​սության խթանման հայեցակարգին հավանություն տալու մասին» ՀՀ կառավարու​թյան արձանագրային որոշման նախագծի ներկայացում ՀՀ կառավա​րություն:

	4.
	Կարգավորման նպատակը և բնույթը

	
	Հայեցակարգի նպատակն է պետական նպատակային քաղաքականության կիրառմամբ Հայաստանի Հանրապետության գյուղացիական տնտեսություններում մինչև 10002 մետր տարածք ունեցող ջերմատնային տնտեսությունների զարգացումը:

	5.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության գյուղատնտեսության նախարարություն:

	6.
	Ակնկալվող արդյունքը

	
	
Հայաստանի Հանրապետության գյուղացիական տնտեսու-թյուններում մինչև 10002 մետր տարածք ունեցող ջերմատնային տնտեսությունների զարգացում:

	7.
	Այլ տեղեկություններ

	
	

	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
Նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	
Նախագծի ընդունման կապակցությամբ միջազգային պայմանագրերով ստանձնած պարտավորություններ չկան:

	7.
	Այլ տեղեկություններ

	
	


	ՏԵՂԵԿԱՆՔ
ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	
Նախագծի մասին հասարակությանը չի իրազեկվել:

	2.
	Հասարակության մասնակցությունը նախագծմանը և/կամ քննարկումներին

	
	
Նախագծմանը և/կամ քննարկումներին հասարակությունը մասնակցություն չի ունեցել:

	7.
	Այլ տեղեկություններ

	
	


ԱՄՓՈՓԱԹԵՐԹ
ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4

	ՀՀ հանրային խորհրդի հանձնաժողով

23.05.2013թ.

N 05
	«Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագծի վերաբերյալ առարկություններ և առաջարկություններ չկան:
	
	

	ՀՀ ֆինանսների նախարարություն

31.05.2013թ.

N 1/4.5-2/7328-13 
	Նախագծին կից ներկայացված Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների» ժամանակացույցի (այսուհետ` Ժամանակացույց) 2-րդ կետով նախատեսվում է ջերմատների հիմնման նպատակով միջնաժամկետ և երկարաժամկետ մատչելի  վարկավորման ծրագրի ներկայացում ՀՀ կառավարություն:

Այդ կապակցությամբ հարկ է նշել, որ ՀՀ կառավարության 31.03.2011թ. N349-Ն որոշմամբ սահմանված կարգով գյուղատնտեսության ոլորտին արդեն իսկ տրամադրվում են արտոնյալ վարկեր, որից կարող են օգտվել նաև ծածկած գրունտում բանջարեղենի արտադրությամբ զբաղվող տնտեսվարողները: Ընդ որում տոկոսադրույքների սուբսիդավորման համար ՀՀ 2013թ. պետական բյուջեով նախատեսված է 634.5 մլն դրամ:
	Ընդունվել է:
	ՀՀ կառավարության 31.03.2011թ. N349-Ն որոշմամբ հաստատված հավելված N 3-ի,   2-րդ կետով հստակ դասակարգված և  սահմանված են  կարգի իմաստով տոկոսա-դրույքների սուբսիդավորմամբ վարկերի նպատակները՝ ըստ բնագավառների, որտեղ ջերմատների կառուցման համար վարկերի տոկոսադրույքների սուբսիդավորում նախա-տեսված չէ:

Կետը խմբագրվել է հետևյալ բովան-դակությամբ` <<Հայաստանի Հանրապե-տության կառավարության 2011թ. մարտի           31-ի N349-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ներկայացում ՀՀ կառավարության աշխատակազմ:»:


	
	Բացի այդ ժամանակացույցի նույն կետով` առանց համապատասխան հաշվարկ~հիմնավորումների, նախատես-վում է մինչև 500 մ2 ջերմատուն հիմնելու դեպքում յուրաքանչյուր մ2 համար 4000  դրամի չափով միանվագ աջակցության տրամադրում: 

	Չի ընդունվել:
	Նոր ջերմատան հիմնումը և շահագործումը բավականին մեծ ներդրումներ պահանջող գործընթաց է (1 մ2 ջերմատուն կառուցելու արժեքը՝ կախված օգտագործվող նյութերից և տեխնոլոգիայից, տատանվում է 33-80 հազար դրամի սահմաններում): Այդ հարցում գյուղացիական տնտեսություններին որոշակի աջակցություն ցուցաբերելու նպատակով մինչև 500 մ2 ջերմատուն կառուցելիս յուրաքանչյուր 1 մ2 համար առաջարկվում է միանվագ 4000-ական դրամի տրամադրում, որը կկազմի կատարվող ծախսերի 5-13 %-ը: Ինչ վերաբերում է համապատասխան հաշվարկ-հիմնավորումներին` դրանք կներ-առվեն հայեցակարգով նախատեսված «Մինչև 500 մ2 ջերմատուն հիմնելու համար միանվագ աջակցության տրամադրման ծրագրում»:

	
	Ժամանակացույցի 1-ին կետի (Ջերմատնային կոնստրուկցիաների և ջերմատներում օգտագործվող սարքավորումների Հայաստանի Հանրապետություն ներկրելիս ավելացված արժեքի հարկից ազատում) վերաբերյալ հայտնում ենք, որ ՀՀ ներդրումա​յին ծրագրեր իրականացնող տնտեսավարող սուբյեկտների համար գործող օրենսդրությամբ արդեն իսկ սահմանված են որոշակի հարկային ու մաքսային արտոնություններ: Մասնավորապես, Ավելացված արժեքի հարկի մասին ՀՀ օրենքի 6.1 հոդ​վածի համաձայն, ՀՀ կառավարության որոշմամբ ընտրված կազ​մակերպությունների և անհատ ձեռնարկատերերի կողմից ներդրումային ծրագրերի շրջա​նակ​ներում 300 մլն դրամը գերազանցող ապրանք​ների ներմուծման դեպքում սահմանված կար​գով մաքսային մարմինների կողմից հաշ​վարկ​ված ավելացված արժեքի հարկի գումար​ների վճարման ժամկետը հետաձգվում է երեք տարի ժամկետով: Կազմակերպությունների և անհատ ձեռնարկատերերի ընտրության կարգը սահ​մանված է ՀՀ կառավարության 04.08.2011թ. N1119-Ն որոշ​​մամբ:

Բացի այդ, գործող օրենսդրությամբ գյուղա-տնտեսության ոլորտի համար սահմանված է հարկային ու մաքսային արտոնությունների բավական լայն շրջանակ, ինչը հնարավորություն է ընձեռում գյուղատնտեսական գործու-նեությամբ զբաղվող տնտեսավարող սուբյեկտների հար​կա​յին բեռը պահպանել անհամեմատ ավելի ցածր մակարդակում, քան տնտեսության այլ ոլորտ​ներում գործող տնտեսավարող սուբյեկտների համար սահմանված հարկային բեռն է:

Հաշվի առնելով վերոնշյալը, ինչպես նաև այն, որ ներկայում ՀՀ կառավարության կողմից իրականացվող հարկային ու մաքսային քաղաքակա​նու​թյունն ուղղված է հարկման բազայի ընդլայնմանը` գյուղատնտեսության ոլորտում գործող տնտե​սավարող սուբյեկտներին լրացուցիչ հարկային ու մաքսային արտոնությունների տրամա​դրումը համարում ենք ոչ նպատակահարմար և առաջարկում ենք Նախագծից հանել նոր հար​կա​յին ու մաքսային արտոնությունների տրամադրում նախատեսող դրույթները, իսկ Նախա​գծին կից ներկայացված միջոցառումների ժամանակացույցից` 1-ին կետով ներկայացված միջոցառումը:
	Չի ընդունվել:
	Համաձայն ՀՀ կառավարության 2011թ. օգոստոսի 4-ի N 1119-Ն որոշման N 2 հավելվածով հաստատված կարգի` մաքսային մարմինների կողմից հաշ​վարկ​ված ավելացված արժեքի հարկի գումար​ների վճարման ժամկետը երեք տարի ժամկետով հետաձգվում է կազ​մակերպությունների և անհատ ձեռնարկատերերի կողմից ներդրումային ծրագրերի շրջա​նակ​ներում 300 մլն դրամը գերազանցող ապրանք​ների ներմուծման ժամանակ:
Առաջարկվող միջոցառումը առաջին հերթին խթան կհանդիսանա Հայաստանի Հանրապետության տնտեսավարողների կողմից հանրապետությունում նոր առաջավոր տեխնոլոգիաներով կառուցվող ջերմատների և դրանց համար սարքա-վորումների ներմուծման համար, որը կարող է չգերազանցել 300 մլն դրամը, կամ չդիտարկվել որպես ներդրումային ծրագիր:
Գյուղատնտեսությունը հանդիսանում է տնտեսավարման ամենառիսկային ոլորտը, յուրաքանչյուր տարի, ինչպես բնակլիմայա-կան, այնպես էլ մարդու գործունեությամբ պայմանավորված տարբեր գործոոնների ազդեցությամբ գյուղատնտեսությամբ զբաղ-վող բազմաթիվ տնտեսավարողներ մեծ վնասներ են կրում` ապահովելով եկամտա-բերության շատ ցածր մակարդակ: Ուստի գյուղատնտեսության ոլորտի համար հարկային ու մաքսային արտոնությունների սահմանումը անհրաժեշտություն է: 

	
	Միաժամանակ առաջարկում ենք Ժամանակացույցի  2-րդ կետի 5-րդ սյունակից, որպես համակատարող հանել ՀՀ ֆինանսների նախարարություն» բառերը: 
	Ընդունվել է:
	Համապատասխան կետերից «ՀՀ ֆինանսների նախարարություն» բառերը հանվել են:

	ՀՀ Էներգետիկայի և բնական պաշարների նախարարություն

31.05.2013թ.

N 01/22.2/2048-13
	ՀՀ-ում 1-ին կարգի գազ սպառողների ցանկ  սահմանված չէ, ուստի Նախագծի հավելվածի VII գլխի 4-րդ կետն անհրաժեշտ է հանել:

	Ընդունվել է:
	Կետը հանվել է նախագծից:

	
	ՀՀ-ում գազի սակագինը սահմանվում է ոչ թե ըստ գործունեության տեսակի, այլ կախված սպառված գազի ծավալների: Այլ մոտեցումներ, որոնք կբերեն խաչաձև սուբսիդավորման, ՀՀ էներգետիկայի և բնական պաշարների նախարությունը համաձայն չէ, այն  չի բխում նաև Եվրոպական դիրեկտիվներից: 


	Ընդունվել է:
	Կետը հանվել է նախագծից:

	ՀՀ էկոնոմիկայի նախարարություն

04.06.2013թ.

N 07/13.3/2950-13
	Որպես հայեցակարգի նպատակ պետք է նախատեսել ընդհանրապես ջերմատնային տնտեսությունների զարգա-ցումը, այդ թվում նաև մինչև 500մ2 տարածք, իսկ սահմանափակելը նպատակահարմար չէ: 
	Չի ընդունվել:
	ՀՀ կառավարության 2013 թվականի հուլիսի 18-ի N 800-Ն որոշմամբ հաստատված Հայաստանի Հանրապետության կառավա-րության 2013 թվականի գործունեության միջոցառումների ծրագրի 69-րդ կետի համաձայն` հայեցակարգի դրույթները պետք է հիմք հանդիսանան ՀՀ գյուղացիական տնտեսություններում ջերմատնային տնտե-սության (մինչև 500 մ2 տարածք ունեցող) զարգացման ծրագրի մշակման համար։

	
	Անհրաժեշտ է նախատեսել միջոցառումներ ջերմատնային տնտեսություններում արտադրված բերքի իրացման խթանման նպատակով, մասնավորապես շեշտադրում կատարելով փոքր ջերմատնային տնտեսություններում արտադրված արտադրանքի իրացման վրա:

	Ընդունվել է մաս-նակի:
	Հայեցակարգի նախագծով առաջարկվող միջոցառումների իրականացման արդյուքում նոր առաջավոր տեխնոլոգիաների կիրառ-մամբ կիջնի ջերմատներում արտադրված բանջարեղենի ինքնարժեքը, որի հաշվին կմեղմվեն նաև արտադրանքի սպառման խնդիրները:

Փոքր ջերմատնային տնտեսություններում արտադրված արտադրանքի իրացման վրա շեշտադրում կատարելը չի բխում շուկայում առողջ մրցակցային դաշտ ստեղծելու գաղափարից:

	
	Հայեցակարգում անհրաժեշտ է անդրադառնալ նաև Հայաստանում ջերմատնային տնտեսությունների զարգացման նպատակով իրականացվող ծրագրերին, մասնավորապես ՀԲԱԿ-ի, ՄԱԿԶԾ-ի կողմից իրականացվող ծրագրերին: 
	Չի ընդունվել:
	Հայեցակարգով առաջարկվող միջոցառում-ները ընդհանրական են և առնչություն չունեն ՀԲԱԿ-ի, ՄԱԿԶԾ-ի կողմից իրականացվող ծրագրերի հետ:

	Ջերմատնային ասոցիացիա
31.05.2013թ.

N 13/1950
	«Հայաստանի Հանրապե​տության  գյուղացիական  տնտեսու​թյուններում ջերմոցային տնտեսության խթանման հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագծի կապակցությամբ առարկություններ չկան: Հայտնում եմ նաև, որ հայեցակարգի ամբողջական իրականացումը մեծ խթան կհանդիսանա ՀՀ տարածքում ջերմատնային տնտեսությունների զարգացման համար:

Միաժամանակ առաջարկում եմ հայեցակարգում նախատեսել ջերմոցներում օգտագործվող ծաղիկների տնկանյութը ներմուծման ժամանակ նույնպես ազատել մաքսատուրքից և ավելացված արժեքի հարկից` հաշվի առնելով, որ հանրապետության տարածքում ծաղկի տնկանյութ չի արտադրվում: Առաջարկվում է նաև հանրապետություն ներմուծված բանջարեղենի համար գանձված հարկերից ձևավորել հատուկ ֆոնդ, որի ֆինանսական միջոցները կնպատակաուղղվեն ջերմատների կառուցման և ջերմատներում օգտագործվող նոր տեխնոլոգիաների ձեռքբերման համար սուբսիդիա տրամադրելուն:
	Ընդունվել է մասամբ:
	Հայեցակարգի հիմնական նպատակն է ջերմոցային տնտեսություններում բանջա-րեղենային մշակաբույսերի արտադրության խթանումը և դրանց արտադրությամբ զբաղվող  տնտեսավարողների եկամտա-բերության բարձրացումը:
Ջերմատների կառուցման և ջերմատներում օգտագործվող նոր տեխնոլոգիաների ձեռք-բերման համար սուբսիդավորման այլ մեխանիզմ հայեցակարգով արդեն նախա-տեսված է:

	Ազգային վիճակագրական ծառայություն
30.05.2013թ.

N 20-22-20-775


	Նախագծի և Հայեցակարգի անվանումներից ինչպես նաև Հայեցակարգի բովանդակությունից հանել «գյուղացիական տնտեսություններում» բառերը, քանզի Հայաստանի Հանրապետությունում ներկայումս բացակայում է «գյուղացիական տնտեսություն» իրավական ձևակերպումը, այն ինչ հասկացվում է «գյուղացիական տնտեսություն» ասելով և ինչ չափորոշիչներով է այն բնութագրվում: Ավելին, կարևորելով ջերմոցային տնտեսությունների զարգացումը ՀՀ գյուղատնտեսությունում, առաջարկում ենք Հայեցակարգի դրույթները տարածել նաև գյուղատնտեսությամբ զբաղվող առևտրային կազմակերպությունների վրա:
	Չի ընդունվել:
	«Գյուղացիական տնտեսու​թյուն​​ներ» ձևակեր-պումը օգտագործվում է ինչպես ՀՀ կառավարության 2013 թվականի հունվարի 10-ի N 70-Ն որոշման, այնպես էլ այլ իրավական ակտերում:

	
	Հայեցակարգի անվանման մեջ օգտագործված է ջերմոցային տնտեսություն, իսկ բովանդակության մեջ` ջերմատնային տնտեսություն հասկացությունները, որոնք ըստ էության, տարբեր հասկացություններ են: Հետևաբար, հարկ է ճշգրտել կամ Հայեցակարգի անվանումը, կամ բովանդակությունը, բովանդակային առումով համապատսախանեցնելով դրանք միմյանց:


	Ընդունվել է:
	Նախագիծը խմբագրվել է:

	
	Հայեցակարգի 7-րդ բաժնի` «Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների ժամանակացույց»-ից հարկ է հանել 7-րդ միջոցառումը, քանզի որևիցե ցուցանիշի վիճակագրության վարումը, այդ թվում` տեղեկատվական աղբյուրի, վիճակագրական դիտարկումների մեթոդների (մեթոդաբանության), վիճակագրական ցուցանիշների տրամադրման պարբերականությունը և այլն, սահմանված են «Պետական վիճակագրության մասին» ՀՀ օրենքի 11-րդ հոդվածի դրույթներով: Այն է «Հայաստանի Հանրապետության տարածքում պետական վիճակագրության իրագործման հիմքը պետական վիճակագրական աշխատանքների ծրագիրն է (այսուհետ Ծրագիր):


Ծրագիրը ներառում է երկրի տնտեսական, ժողովրդագրական, սոցիալական և բնապահպանական իրավիճակի դիտարկման համար անհրաժեշտ վիճակագրական տեղեկատվությունը` հաշվի առնելով առկա ռեսուրսների սահմանափակումները, վիճակագրական տեղեկություններ տրամադրողների վրա դրվող պարտա-կանությունների ծավալը և ծախսերի արդյունավետությունը:

... Տարեկան Ծրագիրը ներառում է`

ա) վիճակագրական աշխատանքների ցանկը, դրանց կատարման ժամկետները, ընդգրկման դաշտը, ինչպես նաև դիտարկումների ձևերը.

բ) վիճակագրական ցուցանիշների տրամադրման պարբերականությունը....), իսկ նույն օրենքի 12-րդ հոդվածը սահմանում է, որ «... Ծրագրի հիման վրա իրականացվող դիտարկումների մեթոդները (ներառյալ ցուցանիշների հաշվարկման մեթոդաբանությունը), ընտրանքը և անցկացման կարգը (ներառյալ տեղեկությունների հավաքագրման կարգը) սահմանում է ՀՀ վիճակագրական պետական խորհուրդը»:


Վերոնշյալը բխում է նաև «Պետական վիճակագրության մասին» ՀՀ օրենքի 6-րդ հոդվածի 2-րդ մասով սահմանված դրույթից, համաձայն որի «Պետական վիճակագրություն իրականացնող մարմինը հանրային շահին ուղղված գործառույթներ իրականացնող մարմին է, որն իր խնդիրներն իրականացնելիս անկախ է Հայաստանի Հանրապետության պետական և տեղական ինքնա-կառավարման մարմիններից»:


Վերոնշյալ դրույթը խարսխված է ՄԱԿ-ի «Պաշտոնական վիճակագրության 10 հիմնարար սկզբունքների» (ընդունված ՄԱԿ-ի Եվրոպական տնտեսական հանձնաժողովի 47-րդ նստաշրջանում` Ժնև 15.04.1992թ. և ՄԱԿ-ի վիճակագրական հանձնաժողովի կողմից` Նյու Յորք 14.04.1994թ., ինչպես նաև վիճակագրական ծրագրային կոմիտեի կողմից 24.02.2005թ. ընդունված «Եվրոպական վիճակագրության փորձառության օրենսգրքի») վրա, համաձայն որոնց պաշտոնական վիճակագրական համակարգը պետք է անկախ լինի պետական և տեղական ինքնակառավարման մարմիններից: Դրանով էլ պայմա-նավորված է այն հանգամանքը, որ մասնավորապես, գիտական մասնագիտական և այլ բնույթի անկախությունն ապահովելու համար, «Պետական վիճակագրության մասին» ՀՀ օրենքի դրույթներով ՀՀ վիճակագրության պետական խորհրդին են տրված վիճակագրության բնագավառում իրավական ակտեր ընդունելու լիազորությունը: Հակառակ պարագայում, կխախտվեն վերոնշյալ սկզբուններից մի քանիսը:


Հետևաբար, պետական վիճակագրական մշտադիտարկումների իրականացման կարգը ՀՀ վիճա-կագրության պետական լիազոր մարմնի իրավասության խնդիր է:


Ելնելով վերը նշվածից, առաջարկում ենք ջերմատների վերաբերյալ ՀՀ ԱՎԾ-ի կողմից վիճակագրության վարմանն անդրադառնալ համապատասխան հայեցակարգի ընդու-նումից հետո, 2015 թվականի Տարեկան Ծրագրի նախագծի շրջանակում, հաշվի առնելով, որ հայցվող տեղեկատվությունը ՀՀ գյուղատնտեսության նախարարությանն անհրաժեշտ է 2015 թվականից (ինչը հետևում է Հայեցակարգի 7-րդ միջոցառման բովանդակությունից):
	Ընդունվել է:
	Հայաստանի Հանրապետության գյուղացի-ական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների ցանկի համապատասխան կետը խմբագրվել է:

	ՀՀ արդարադատության նախարարություն

07.06.2013թ.

N 02/3230-13
	 «Հայաստանի Հանրապետության գյուղացիական տնտե-սություններում ջերմատնային տնտեսության խթանման հայեցակարգին  հավանություն տալու մասին» Հայաստանի Հանրապետության կառավարության արձանագրային որոշման նախագծի /այսուհետ՝ նախագիծ/ վերնագիրն անհրաժեշտ է խմբագրել, մասնավորապես՝ նախագծի վերնագրում նշված է «ջերմատնային տնտեսություն» արտահայտությունը, իսկ նախագծում խոսք է գնում «ջերմոցային տնտեսությունների» մասին: Բացի այդ, նախագծի վերնագրում և 1-ին կետում  «հայեցակարգին» բառից հետո անհրաժեշտ է լրացնել «և միջոցառումների իրականացման ժամանակացույցին» բառերը, քանի որ նախագծով բացի  ջերմատնային տնտեսության խթանման հայեցակարգից  հավանություն է տրվում նաև հիշյալ հայեցակարգի կատարումն ապահովող միջոցառումների ժամանակացույցին:  
	Ընդունվել է մաս-նակի:
	Նախագծում հստակեցվել է ջերմատուն հասկացությունը:
Հայաստանի Հանրապետության գյուղացի-ական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների ժամանակացույցը հանդիսանում է հայեցա-կարգի 7-րդ գլուխը, ուստի նախագծի վերնագրում և տեքստում դրա հիշատակման անհրաժեշտությունը չի առաջանում:

	
	2. Նախագծի հավելվածով հաստատված «Հայաստանի Հանրապետության գյուղացիական տնտեսություններում ջերմատնային տնտեսության խթանման հայեցակարգի» /այսուհետ՝ հայեցակարգ/ 17-րդ կետում հստակեցման կարիք ունի, թե ինչ «հաշվառման»  մասին է խոսքը և որ մարմնի կողմից պետք է դա կատարվի:
	Ընդունվել է:
	Կետը խմբագրվել է:

	
	3. Հայեցակարգի կատարումն ապահովող միջոցառումների ժամանակացույցի /այսուհետ՝ ժամանակացույց/ 2-րդ կետի 2-րդ սյունակն անհրաժեշտ է խմբագրել, մասնավորապես՝ «նախագծի» բառից առաջ անհրաժեշտ է լրացնել «Հայաստանի Հանրապետության կառավարության որոշման» բառերը:  
	Ընդունվել է:
	Համապատասխան կետը լրացվել է «Հայաստանի Հանրապետության կառա-վարության որոշման» բառերով:

	
	4. ՀՀ կառավարության արձանագրային որոշումն իրավական ակտ չէ, ուստի դրանով պետական կառավարման մարմինների  համար հանձնարարականներ սահմանվել չեն կարող: Այդ առումով անհրաժեշտ է ներկայացնել Հայաստանի Հանրապետության կառավարության անհատական որոշման նախագիծ:


	Չի ընդունվել:
	ՀՀ կառավարության 2013 թվականի հուլիսի 18-ի N 800-Ն որոշման N1 հավելվածի 69-րդ կետի համաձայն ՀՀ գյուղատնտեսության նախարարությունը ՀՀ կառավարության աշ-խատակազմ պետք է ներկայացնի «Հայաստանի Հանրապետության գյուղա-ցիական տնտեսություններում ջերմոցային տնտեսության խթանման հայեցակարգին հավանություն տալու մասին» ՀՀ կառավարության արձանագրային որոշման նախագիծը:

	
	5.Ժամանակացույցի 4-րդ և 5-րդ կետերի վերաբերյալ հայտնում ենք, որ «Հայռւսգազարդ» ՓԲԸ-ն և ՀՀ հանրային ծառայությունները կարգավորող հանձնաժողովը կարող են նախագծով նախատեսված միջոցառումների իրականացմանը մասնակցել միայն իրենց համաձայնությամբ: Այդ առումով հիշյալ կետերում անհրաժեշտ է լրացնել «/համաձայնությամբ/» բառը՝ նկատի ունենալով ՀՀ Նախագահի 2007 թվականի հուլիսի 18-ի «ՀՀ կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին» ՆՀ-174-Ն հրամանագրի պահանջները:
	Ընդունվել է:
	ՀՀ էներգետիկայի և բնական պաշարների նախարարության կողմից ներկայացված եզրակացության հիման վրա կետերը հանվել են նախագծից:

	
	6. Նախագիծն անհրաժեշտ է համաձայնեցնել Հայաստանի Հանրապետության ֆինանսների նախարարության, Հայաստանի Հանրապետության կրթության և գիտության նախարարության, Հայաստանի Հանրապետության էկոնոմիկայի նախարարության, Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի, Հայաստանի Հանրապետության կառավարությանն առընթեր պետական եկամուտների կոմիտեի և Հայաստանի Հանրապետության ազգային վիճակագրական ծառայության հետ:
	Ընդունվել է մաս-նակի:
	Նախագիծը համաձայնեցվել է ՀՀ ֆինանսների, էկոնոմիկայի, էներգետիկայի և բնական պաշարների, բնապահպանության նախարարությունների, ՀՀ հանրային խորհրդի հանձնաժողովի, Ազգային վիճակագրական ծառայության և ջերմատնային ասոցիացիայի հետ:

	ՀՀ բնապահպանության նախարարություն
	Ի պատասխան Ձեր 31.05.2013 թ. № ՍԿ/ԳՀ-1/2689-13 գրության հայտնում եմ, որ ՀՀ բնապահպանության նախարարությունը «Հայաստանի Հանրապետության գյուղացիական տնտեսություններում ջերմատնային տնտեսության խթանման հայեցակարգին հավանություն տալու մասին» ՀՀ կառավարության արձանագրային որոշման նախագծի վերաբերյալ առաջարկություններ և առարկություններ չունի:
	
	

	ՀՀ Նախագահի գլխավոր խորհրդական 
Ա. Ղարիբյան

էլեկտրոնային փոստով
	1. Առաջարկում եմ սահմանել Հայեցակարգի առումով “ջերմատնային տնտեսության” և “ջերմոցային տնտեսության” չափորոշիչները, որպեսզի հնարավոր լինի տարբերակել այն տնտեսությունները, որոնց զարգացմանն է ուղղված Հայեցակարգը: Նպատակահարմար է սահմանել, որ այդ տնտեսությունները պետք է լինեն գործարանային արտադրության, ունենան նվազագույն բարձրություն, կայուն լինեն ձյան որոշակի շերտի պայմաններում, ունենան արտադրողի կողմից տրված երաշխիք և այլն: Նշված չափորոշիչների սահմանումը հնարավորություն կտա ապահովագրական ընկերությունների համար գրավիչ դարձնել ջերմատնային տնտեսությունների մատչելի պայմաններով ապահովագրումը, ինչպես նաև խուսափել ծրագրում որակական ցածր հատկանիշներով և ինքնաշեն ջերմատների ներգրավումից: Բացի այդ` միջազգային փորձը ցույց է տալիս, որ փոքր չափերի դեպքում ապակեպատ ջերմատները տնտեսապես արդյունավետ չեն, ուստի նպատակահարմար է, որ սույն հայեցակարգն ուղղված լինի թաղանթապատ և թաղանթապատ թունելային ջերմատների զարգացմանը, որոնց 1 քառակուսի մետրի արժեքը կազմում է 8-25 հազար դրամ:
	Ընդունվել է:
	Նախագիծը լրացվել է ընդհանոր դրույթներ բաժնով:

	
	2. Ջերմատուն արտադրող կազմակերպությունների կողմից արտադրվող ջերմատների նվազագույն ստանդարտ չափերը հիմնականում գերազանցում են 500 քառակուսի մետրը և այդ չափերի փոքրացումը հանգեցնում է ջերմատների ինքնարժեքի բարձրացման: Ուստի առաջարկում եմ չսահմանափակել ջերմատնային տնտեսությունների չափերը, այլ սահմանել, որ աջակցություն կտրամադրվի ջերմատնային տնտեսությունների մինչև 1000 քառակուսի մետր մասի կառուցման համար, ինչը հնարավորություն կտա գյուղացիական տնտեսություններին կառուցել մեծ ջերմատներ, որոնք տնտեսապես ավելի արդյունավետ են:
	Ընդունվել է:
	ՀՀ կառավարության 2013 թվականի հուլիսի 18-ի N 800-Ն որոշմամբ հաստատված Հայաստանի Հանրապետության կառավա-րության 2013 թվականի գործունեության միջոցառումների ծրագրի 69-րդ կետի համաձայն` հայեցակարգի դրույթները պետք է հիմք հանդիսանան ՀՀ գյուղացիական տնտեսություններում ջերմատնային տնտե-սության (մինչև 500 մ2 տարածք ունեցող) զարգացման ծրագրի մշակման համար։

	
	3. Հայաստանում զարգանում են բանջարեղենի որոշ տեսակների (լոլիկ, վարունգ և այլն) արտադրության խոշոր ջերմատնային տնտեսությունները: Նույն մշակաբույսերի արտադրությունը փոքր ջերմտաներում չի կարող լինել տնտեսապես արդյունավետ և այս պարագայում փոքր ջերմատնային տնեսությունների արտադրանքը չի կարող մրցունակ լինել շուկայում: Փոքր ջերմատնային տնտեսությունների մրցունակությունն ապահովելու նպատակով նպատակահարմար է Հայեցակարգով սահմանել այն մշակաբույսերի ցանկը, որոնք պետք է մշակվեն Հայեցակարգով նախատեսված տնտեսություններում:
	Ընդունվել է:
	Փոքր ջերմատնային տնտեսությունների մրցունակությունն ապահովելու նպատակով հայեցակարգով նախատեսված տնտեսու-թյուններում մշակվող մշակաբույսերի ցանկի սահմանումը նպատակահարմար չէ` հաշվի առնելով, որ տնտեսավարողները հանրապետության ազատ շուկայավարման պայմաններում իրենք են իրավասու որոշել թ՞ե ինչպիսի մշակաբույսի աճեցմամբ է ցանկանում զբաղվել:

	
	4. Հայեցակարգով անհրաժեշտ է նախատեսել միջոցառումներ` ստեղծվող ջերմատնային տնտեսություները մատչելի պայմաններով անհրաժեշտ քանակությամբ որակյալ տնկանյութով ապահովելու և նոր տեխնոլոգիաներ ներդնելու ուղղությամբ. 

· տնկարանների հիմնում, ինչպես նաև ներմուծվող տնկանյութերի   մաքսատուրքից և ԱԱՀ-ով հարկումից ազատում,

· ներմուծվող կաթիլային ոռոգման սարքավորումների, հիդրոպոնիկ եղանակով մշակության համար սսուբստրատների և այլ տեխնոլոգիաների մաքսատուրքից և ԱԱՀ-ով հարկումից ազատում:  
	Ընդունվել է:
	Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների ժամանակացույցի 1-ին կետում ավելացվել են ներմուծվող կաթիլային ոռոգման սարքավորումների, հիդրոպոնիկ եղանակով մշակության համար սսուբստրատներիև տնկանյութի բառերը:

	
	5. Հայեցակարգում անհրաժեշտ է նախատեսել միջոցառումներ ուղղված ջերմատնային տնտեսու-թյուններում արտադրվող արտադրանքի հետբերքա-հավաքային տեխնոլոգիաների (տեսակավորում, փաթե-թավորում, պահպանում) և իրացման արժեշղթայի զարգացմանը:
	Ընդունվել է:
	Գյուղատնտեսական մթերքների հետբերքա-հավաքային տեխնոլոգիաների (տեսակավորում, փաթեթավորում, պահպանում) և իրացման արժեշղթայի զարգացմանը չափազանց կարևուր միջոցառում է ոչ միայն ջերմոցային տնտեսությունների այլ գյուղատնտեսության ողջ բնագավառի համար:

Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների ժամանակացույցի 2-րդ կետում կատարվել է համապատասխան լրացում:

	
	6. Ջերմատնային տնտեսությունների կառուցումը պահանջում է շինարարության թույլտվության ստացում և շինարարության իրականացման համար ՀՀ օրենսդրությամբ նախատեսված այլ ծախսատար ու ժամանակատար գործընթացների իրականացում: Առաջարկում եմ Հայեցակարգում նախատեսել միջոցառումներ, որոնք հնարավորություն կտան Հայեցակարգով նախատեսված ջերմատների կառուցման և իրավունքների պետական գրանցման համար սահմանել պարզեցված ընթացակարգ, ինչը հնարավորություն կտա պարզեցնել փոխառու միջոցների ներգրավման համար ջերմատների գրավադրման և տնտեսությունների հետագա ընդլայնման գործընթացը:  
	Ընդունվել է:
	Հարցի կարգավորման նպատակով ՀՀ գյուղատնտեսության նախարարի 2013թ. մայիսի 24-ի N 02/23.17/7281-13 գրությամբ ՀՀ կառավարություն է ներկայացվել  «Հայաստանի Հանրապետության կառավարության 2002 թվականի փետրվարի 2-ի N 91 որոշման մեջ լրացում և փոփոխություն կատարելու մասին» ՀՀ կառավարության որոշման նախագիծը:

	
	7. Առաջարկում եմ Հայեցակարգով նախատեսված անհատույց աջակցության փոխարեն ջերմատների կառուցման գործընթացին ֆինանսական աջակցություն ցուցաբերելու նպատակով ստեղծել շրջանառու հիմնադրամ, որտեղ կկենտրոնացվեն այդ նպատակով պետության կողմից հատկացված պետական աջակցության միջոցները և նպաստավոր պայմաններով /տարեկան 3 տոկոս տոկոսադրույքով 3-5 տարի ժամկետով/ նպատակաուղղված կհատկացվեն ջերմատնային տնտեսություններ կառուցողներին` յուրաքանչյուր քառակուսի մետրի համար 4000 դրամ հաշվարկով` ջերմատան մինչև 1000 քառակուսի մետր տարածքի կառուցման համար:
	Ընդունվել է մասնակի:
	Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների ժամանակացույցի 2-րդ կետում նախատեսվել է «Ջերմատնային ասոցիացիայի ղեկավարության հետ բանակցությունների վարում` շրջանառու հիմնադրամի ստեղծման ուղղությամբ, որտեղ կուտակված ֆինանսական միջոց-ները նպաստավոր պայմաններով  կհատկացվեն ջերմատների կառուցման, վերակառուցման, արդիականացման կամ այլ նմանատիպ աշխատանքներ իրականացնելու համար» միջոցառումը:

	ՀՀ կրթության և գիտության նախարարություն 01.07.2013թ. 

01/14/7153-13
	Հաշվի առնելով, որ «Հայաստանի ազգային ագրարային համալսարան» հիմնադրամի կողմից արդեն իսկ պատրաստվում են ջերմատները սպասարկող գյուղատնտես մասնագետներ` «Ագրոնոմիա» (310102), «Բույսերի պաշտպանություն» (310104) և «Գյուղատնտեսական մշակաբույսերի սելեկցիա և գենետիկա» (310105) մասնագիտություններով, առաջարկում ենք ՀՀ գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների «VII.ԺԱՄԱՆԱԿԱՑՈՒՅՑ»-ի 4-րդ միջոցառումը վերախմբագրել հետևյալ բովանդակությամբ:
	Ընդունվել է 
	Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների ժամանակացույցի 4-րդ միջոցառումը վերախմբագրել է ներկայացված բովանդակությամբ:

	ՀՀ կառավարությանն առընթեր պետական կադաստրի կոմիտե

28.06.2013թ.

N Ե/7.2/4035-13

	Առաջարկվում է Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների  ժամանակացույցի 3-րդ կետը հանել, քանի որ <<III. Հայեցակարգի Նպատակը և խնդիրները>> բաժնում նախատեսված է գյուղացիական տնտեսություններում մինչև 5002 մետր տարածք ունեցող ջերմատնային տնտեսությունների զարգացումը, որն արդեն իսկ կարգավորվում է Հայաստանի Հանրապետության հողային օրենսգրքի 7-րդ հոդվածի 8-րդ մասի 3-րդ կետով, այն է որ` մինչև 1000 քառակուսի մետր ջերմոցային, անասնապահական, թռչնաբուծական, պտուղ-բանջարեղենի սառնարանային պահպանության տնտեսությունների և մինչև 5000 քառակուսի մետր ձկնաբուծական արհեստական լճակների կառուցման համար օգտագործվող հողամասերի նպատակային նշանակությունը փոփոխելիս կադաստրային արժեքների տարբերության վճարում չի կատարվում և կառուցապատում իրականացնելիս համապատասխան չափի հողամասի նպատակային նշանակությունը համարվում է փոփոխված` համայնքի ղեկավարի կողմից որոշում ընդունելուց և շինարարության թույլտվություն տալուց հետո, որն արտացոլվում է հողային ֆոնդի ընթացիկ հաշվառման տվյալներում և ամենամյա հողային հաշվեկշիռներում: Սույն կետում նշված չափերը գերազանցելու դեպքում հողամասի ամբողջ մակերեսի նպատակային նշանակությունը փոփոխվում է սահմանված կարգով, իսկ վճարումները կատարվում են սույն կետում նշված մակերեսները գերազանցող մակերեսների մասով:

Ինչ վերաբերում է հողի հարկի ավելացմանը, ապա <<Հողի հարկի մասին>> Հայաստանի Հանրապետության օրենքի 4-րդ և 5-րդ հոդվածների պահանջների համաձայն գյուղատնտեսական նշանակության հողերի հարկի դրույքաչափը սահմանվում է դրանց կադաստրային գնահատմամբ որոշված հաշվարկային զուտ եկամտի 15 տոկոսի չափով, իսկ արդյունաբերության նպատակային նշանակության հողերի համար հողի հարկի դրույքաչափը սահմանվում է համապատասխան կադաստրային շրջանացման գոտիների տվյալ հողատեսքի կադաստրային գնահատման արժեքի նկատմամբ հետևյալ չափերով` 1) բնակավայրերի ներսում` 1 տոկոս, 2) բնակավայրերից դուրս` 0.5 տոկոս: Այսինքն հողի նպատակային նշանակության փոփոխությունը գյուղատնտեսականից արտադրականի հիմնական դեպքերում չի բերում հողի հարկի ավելացմանը:

Միաժամանակ գտնում ենք, աննպատակահարմար Հայեցակարգի IV.–րդ բաժնի 14-րդ կետում նշված գյուղատնտեսական նշանակության հողի արտադրականի փոփոխության օրենսդրորեն վերացման պահանջը:
	Ընդունվել է:
	Համապատասխան կետերը նախագծից հանվել են:

	ՀՀ կառավարությանն առընթեր պետական եկամուտների կոմիտե
02.07.2013թ.

N 01/3-4/7858-13
	Ձեր 21.06.2013թ. N ՍԿ/ԳՀ/3209-13   գրությանը կից ներկայացված՝  «ՀՀ գյուղացիական տնտեսություններում ջերմոցային տնտեսության խթանման» հայեցակարգի վերաբերյալ հայտնում եմ, որ լիովին համակարծիք եմ հայեցակարգի նախագծի վերաբերյալ ՀՀ ֆինանսների նախարարության  դիրքորոշման և ներկայացված առաջարկությունների հետ: Ինչ վերաբերվում է դրանք չընդունելու հիմնավորումներին, ապա կարծում եմ, որ ջերմոցային տնտեսությունների պարագայում բնակլիմայական պայմանների ազդեցությունը չի կարող ոլորտի ռիսկայնությունը չափանիշ հանդիսանալ, քանի որ ջերմոցային տնտեսություններ, որպես կանոն, ստեղծվում են բուսաբուծության արտադրանքի արտադրության վրա բնակլիմայական անբարենպաստ պայմանների ազդեցությունը նվազագույնի հասցնելու նպատակով: 


	Չի ընդունվել:
	Հիմնավորումները ներկայացված են ՀՀ ֆինանսների նախարարության մասում, մասնավորապես` համաձայն ՀՀ կառավարության 2011թ. օգոստոսի 4-ի N 1119-Ն որոշման N 2 հավելվածով հաստատված կարգի` մաքսային մարմինների կողմից հաշ​վարկ​ված ավելացված արժեքի հարկի գումար​ների վճարման ժամկետը երեք տարի ժամկետով հետաձգվում է կազ​մակերպությունների և անհատ ձեռնարկատերերի կողմից ներդրումային ծրագրերի շրջա​նակ​ներում 300 մլն դրամը գերազանցող ապրանք​ների ներմուծման ժամանակ:
Առաջարկվող միջոցառումը առաջին հերթին խթան կհանդիսանա Հայաստանի Հանրապետության տնտեսավարողների կողմից հանրապետությունում նոր առաջավոր տեխնոլոգիաներով կառուցվող ջերմատների և դրանց համար սարքա-վորումների ներմուծման համար, որը կարող է չգերազանցել 300 մլն դրամը, կամ չդիտարկվել որպես ներդրումային ծրագիր...:


	ՀՀ Էկոնոմիկայի նախարարություն 

2013-08-02
01/11.4/4413-13
	1. Ջերմատնային տնտեսությունների չափերի սահմանափակումը նպատակահարմար չէ, այդ նպատակով` առաջարկում ենք որպես հայեցակարգի նպատակ` նախատեսել ընդհանրապես ջերմատնային տնտեսությունների զարգացումը, այդ թվում` նաև մինչև 500մ2 տարածքը, 


	Չի ընդունվել:
	ՀՀ կառավարության 2013 թվականի հուլիսի 18-ի N 800-Ն որոշմամբ հաստատված ՀՀ կառավարության 2013թ. գործունեության միջոցառումների ծրագրի 69-րդ կետի համաձայն Հայեցակարգի դրույթները հիմք պետք է հանդի​սա​նան ՀՀ գյուղացիական տնտեսու​թյուններում ջերմա​տնային տնտեսու​թյան (մինչև 500 քառ. մետր տարածք ունե​ցող) զարգացման ծրագրի մշակման համար։


	
	2. Առաջարկում ենք համագործակցել ՀԲԱԿ-ի, ՄԱԿԶԾ-ի հետ` հաշվի առնելով վերջիններիս կողմից իրականացվող տվյալ ոլորտին առնչվող ծրագրերը և Նախագծում ներառել Հայաստանում ջերմատնային տնտեսությունների զարգացման նպատակով նշված կառույցների հետ համատեղ իրականացվող միջոցառումները:
	Չի ընդունվել:
	Հայեցակարգով առաջարկվող միջոցառում-ները ընդհանրական են և առնչություն չունեն ՀԲԱԿ-ի, ՄԱԿԶԾ-ի կողմից իրականացվող ծրագրերի հետ: Հայաստանում ջերմատնային տնտեսությունների զարգացման նպատակով ՀԲԱԿ-ի, ՄԱԿԶԾ-ի հետ համատեղ իրականացվող միջոցառում-ներ հնարավոր է ներառել հայեցակարգի դրույթներից բխող ծրագրերի մշակման ժամանակ:

	ՀՀ ֆինանսների նախարարություն

30.07.2013թ.

1/4.5-2/11033-13
	Նախագծի նախկին տարբերակի վերաբերյալ մեր դիրքորոշումը Ձեզ է ներկայացվել 30.05.2013թ. N1/4.5-2/7328-13 գրությամբ, որում առաջարկվել էր ներկայացնել Նախագծին կից Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների» ժամանակացույցի 2-րդ կետով նախատեսվող մինչև 500 մ2 ջերմատուն հիմնելու դեպքում յուրաքանչյուր մ2 համար 4000 դրամի չափով միանվագ աջակցության տրամադրման վերաբերյալ հաշվարկ~հիմնավորումները: Այդ առումով Նախագծին կից ներկայացված ամփոփաթերթում միայն նշվում է, որ միանվագ աջակցությունը կկազմի յուրաքանչյուր մ2 կառուցման համար նախատեսված ծախսերի 5-13-ը: Մինչդեռ հաշվարկ~հիմնավորումների ներկայացման անհրաժեշտությունը վերաբերում էր միանվագ աջակցության տրամադրման և օգտագործման պայմաններին (միանվագ աջակցությունը ջերմատան կառուցման-շահագործման որ փուլում է տրամադրվելու, ոչ նպատակային օգտագործման դեպքում տրամադրված աջակցության գումարի հետ վերադարձը, աջակցության գումարի տրամադրման ազդեցությունը արտադրվող բերքի ինքնարժեքի ու շահառուների եկամուտների ավելացման  վրա և այլն):
Ընդ որում սույն Նախագծով արդեն իսկ նախատեսվում է պետական աջակցության տրամադրում (միջին ժամկետ և երկարաժամկետ մատչելի վարկավորման մեխանիզմների առաջադրում և լիզինգային մատչելի մեխանիզմներով սարքավորումների մատակարարման ուղղությամբ բանակցությունների վարում), հետևաբար գյուղացիական տնտեսություններին մինչև 500 մ2 ջերմատուն հիմնելու դեպքում յուրաքանչյուր մ2 համար 4000 դրամի չափով միանվագ աջակցության տրամադրումը լրացուցիչ հիմնավորման կարիք ունի:
	Չի ընդունվել:
	Նոր ջերմատան հիմնումը և շահագործումը բավականին մեծ ներդրումներ պահանջող գործընթաց է (1 մ2 ջերմատուն կառուցելու արժեքը՝ կախված օգտագործվող նյութերից և տեխնոլոգիայից, տատանվում է 33-80 հազար դրամի սահմաններում): Այդ հարցում գյուղացիական տնտեսություններին որոշակի աջակցություն ցուցաբերելու նպատակով մինչև 500 մ2 ջերմատուն կառուցելիս յուրաքանչյուր 1 մ2 համար առաջարկվում է միանվագ 4000-ական դրամի տրամադրում, որը կկազմի կատարվող ծախսերի 5-13 %-ը: Ինչ վերաբերում է համապատասխան հաշվարկ-հիմնավորումներին` դրանք նպատակահարմար է ներառել հայեցակարգով նախատեսված «Մինչև 500 մ2 ջերմատուն հիմնելու համար միանվագ աջակցության տրամադրման ծրագրում»:

	
	Առաջարկվել էր նաև Նախագծից հանել նոր հար​կա​յին ու մաքսային արտոնությունների տրամադրում նախատեսող դրույթները, մինչդեռ Նախագծի պարզաբանումների համաձայն առաջարկությունը չի ընդունվել հաշվի առնելով, որ մինչև 500մ2 տարածք ունեցող ջերմատների համար ներկրվող սարքավորումները կարող են չգերազանցել 300 մլն դրամը, ինչես նաև գյուղատնտեսության ոլորտի բարձր ռիսկայնությունը և ցածր եկամտաբերության մակարդակը:

Հաշվի առնելով, որ գործող օրենսդրությամբ գյուղատնտեսության ոլորտի համար սահմանված են հարկային ու մաքսային արտոնությունների բավական լայն շրջանակ, ինչը հնարավորություն է ընձեռում գյուղատնտեսական գործունեությամբ զբաղվող տնտեսավարող սուբյեկտների հար​կա​յին բեռը պահպանել անհամեմատ ավելի ցածր մակարդակում, քան տնտեսության այլ ոլորտ​ներում գործող տնտեսավարող սուբյեկտների համար սահմանված հարկային բեռն է, ինչպես նաև այն, որ ներկայում ՀՀ կառավարության կողմից իրականացվող հարկային ու մաքսային քաղաքակա​նու​թյունն ուղղված է հարկման բազայի ընդլայնմանը` գյուղատնտեսության ոլորտում գործող տնտե​սավարող սուբյեկտներին լրացուցիչ հարկային ու մաքսային արտոնությունների տրամա​դրումը համարում ենք ոչ նպատակահարմար: Ուստի կրկին անգամ պնդում ենք մեր նախկին դիրքորոշումը:

Ելնելով վերոգրյալից առաջարկում ենք լրամշակել Նախագիծը` հաշվի առնելով վերը նշված դիտողություններն ու առաջարկությունները:


	
	Համաձայն ՀՀ կառավարության 2011թ. օգոստոսի 4-ի N 1119-Ն որոշման N 2 հավելվածով հաստատված կարգի` մաքսային մարմինների կողմից հաշ​վարկ​ված ավելացված արժեքի հարկի գումար​ների վճարման ժամկետը երեք տարի ժամկետով հետաձգվում է կազ​մակերպությունների և անհատ ձեռնարկատերերի կողմից ներդրումային ծրագրերի շրջա​նակ​ներում 300 մլն դրամը գերազանցող ապրանք​ների ներմուծման ժամանակ:
Առաջարկվող միջոցառումը առաջին հերթին խթան կհանդիսանա Հայաստանի Հանրապետության տնտեսավարողների կողմից հանրապետությունում նոր առաջավոր տեխնոլոգիաներով կառուցվող ջերմատների և դրանց համար սարքա-վորումների ներմուծման համար, որը կարող է չգերազանցել 300 մլն դրամը, կամ չդիտարկվել որպես ներդրումային ծրագիր:

Գյուղատնտեսությունը հանդիսանում է տնտեսավարման ամենառիսկային ոլորտը, յուրաքանչյուր տարի, ինչպես բնակլիմայա-կան, այնպես էլ մարդու գործունեությամբ պայմանավորված տարբեր գործոոնների ազդեցությամբ գյուղատնտեսությամբ զբաղ-վող բազմաթիվ տնտեսավարողներ մեծ վնասներ են կրում` ապահովելով եկամտա-բերության շատ ցածր մակարդակ: Ուստի գյուղատնտեսության ոլորտի համար հարկային ու մաքսային արտոնությունների սահմանումը անհրաժեշտություն է, ինչը կբերի գյուղացիական տնտեսությունների եկամտաբերության բարձրացմանը և  համախառն գյուղատնտեսական արտադրանքի ավելացմանը:

	
	
	
	

	ՀՀ կենտրոնական բանկ

02.08.2013թ.

16.3-07/000709-13
	Հայեցակարգի <<Հայեցակարգի նպատակը և խնդիրները>> մասի 16.3 կետի առնչությամբ հայտնում ենք, որ առևտրային բանկերը և վարկային կազմակերպությունները գյուղատնտեսության ոլորտին` ներառյալ ջերմոցային տնտեսություններին վարկեր են տրամադրում ընդհանուր հիմունքներով` հաշվի առնելով վարկառուի գործունեության թափանցիկությունը, վարկունակությունը, վարկային պատմությունը և այլն: Վերոնշյալ պայմանների բավարարության դեպքում, որպես կանոն, վարկավորման խնդիրներ չեն առաջանում: Ինչ վերաբերում է ջերմոցային տնտեսությունների նպատակային վարկերին` հայտնում ենք, որ մատչելի ֆինանսավորման մեխանիզմներ կարող են մշակվել Հայաստանի Հանրապետության կառավարության կողմից, իսկ Հայաստանի Հանրապետության կենտրոնական բանկն իր պատրաստակամությունն է հայտնում աջակցություն ցուցաբերել իր իրավասությունների շրջանակներում:


	Ընդունվել է:
	Հայեցակարգով նախատեսված է «Հայաստանի Հանրապետության կառավարության 2011թ. մարտի 31-ի N349-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ներկայացում ՀՀ կառավարության աշխատակազմ:», որն իրենից ենթադրում է «Գյուղատնտեսության ոլորտին տրամադր-վող վարկերի տոկոսադրույքների սուբսի-դավորման» կարգում համապատասխան փոփոխությունների կատարում:

	
	Հայեցակարգի` <<Հանրապետությունում ջերմատնային տնտեսությունների զարգացմանը խոչնդոտող գործոնները>> մասի 12.5 կետի առնչությամբ հայտնում ենք, որ ներկայումս ապահովագրության իրավական դաշտը հնարավորություն է տալիս ապահովագրական գործիքների կիրառումը գյուղատնտեսության ոլորտում: Միևնույն ժամանակ, կարևորելով խնդրի արդիականությունը, հայտնում ենք, որ Հայաստանի Հանրապետության կենտրոնական բանկը ևս նախաձեռնել և իրականացրել է հետազոտություն` պարզելու ոլորտի զարգացմանը խոչնդոտող խնդիրները: Արդյունքում պարզվել է, որ որպես կանոն, նման գործիքները ունեն ավելի մեծ ռիսկայնություն, ի տարբերություն այլ ապահովագրական դասերի: Միաժամանակ, լինելով շահագրգռված ապահովագրական շուկայի զարգացման հարցում և կիսելով Ձեր մտահոգությունը` կարծում ենք, որ ոլորտի զարգացման համար անհրաժեշտ է պետական անմիջական աջակցություն (օրինակ` ապահովագրավճարի սուբսիդավորում և այլն):

Հաշվի առնելով վերոնշյալը` Հայաստանի Հանրապետության կենտրոնական բանկը հայտնում է իր պատրաստակամությունն իր իրավասությունների շրջանակներում օժանդակելու ջերմոցային տնտեսությունների և, ընդհանրապես, գյուղատնտեսության ոլորտի զարգացման ծրագրերին:    
	Ընդունվել է մասնակի:
	Հայաստանի Հանրապետության գյուղատնտեսության ոլորտում ապահովագրական համակարգի ստեղծման հարցը նպատակահարմար չե դիտարկել միայն ջերմատների կամ ջերմատներում արտադրվող արտադրանի ապահովագրման տեսանկյունից, այն լինելով ավելի գլոբալ հարց անհրաժեշտ է դիտարկել առանձին:

	ՀՀ Նախագահի գլխավոր խորհրդական 

Ա. Ղարիբյան
	ՀՀ Նախագահի գլխավոր խարհրդականին նախագիծը ներկայացվել է էլեկտրոնային փոստով: 2013 թվականի օգոստոսի 2-ի դրությամբ կարծիք չի ստացվել:
	
	

	ՀՀ ԿԱ անշարժ գույքի կադաստրի պետական կոմիտե

02.09.2013թ.

N Ե/2.1/5643-13
	Ձեր 26.08.2013թ. թիվ ՍԿ/ԳՀ-2/4435-13 գրությամբ ՀՀ կառավարությանն առընթեր անշարժ գույքի կադաստրի պետական կոմիտեի քննարկմանը ներկայացված <<Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգին հավանություն տալու մասին>> Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:


	
	

	ՀՀ կրթության և գիտության նախարարություն
29.08.2013թ.

N 01/14/9646-13
	Ի պատասխան Ձեր`  26.08.2013 թվականի թիվ ՍԿ/ԳՀ-2/4436-13 գրության, հայտնում եմ, որ ՀՀ կրթության և գիտության նախարարությունը հավանություն է տալիս <<Հայաստանի Հանրապե​տության գյուղացիական տնտեսու​թյուններում ջերմոցային տնտե​սության խթանման հայեցակարգին հավանություն տալու մասին» ՀՀ կառավարության արձանագրային որոշման նախագծին: 

        Միաժամանակ առաջարկում եմ ՀՀ գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների ժամանակացույցի 3-րդ կետի`<<Ջերմատները սպասարկող գյուղատնտես- մասնագետների պատրաստում>>, 1-ին և 2-րդ գործողությունների համակատարող նշել ՀՀ գյուղատնտեսության նախարարությունը: 


	Ընդունվել է
	Համապատասխան կետերում որպես համակատարող նշվել է նար ՀՀ գյուղատնտեսության նախարարությունը

	ՀՀ հանրային խորհուրդ
04.09.2013թ

N Ե-128
	<<Հայաստանի Հանրապե​տության գյուղացիական տնտեսու​թյուններում ջերմոցային տնտե​սության խթանման հայեցակարգին հավանություն տալու մասին» ՀՀ կառավարության արձանագրային որոշման նախագծի լրամշակված տարբերակի վերաբերյալ առաջարկություններ և դիտողություններ չկան:
	
	

	ՀՀ էկոնոմիկայի նախարարություն
30.08.2013թ.

N 01/11.4/5016-13
	1. Ջերմատնային տնտեսությունների չափերի սահմանափակումը նպատակահարմար չէ, այդ նպատակով` առաջարկում ենք որպես հայեցակարգի նպատակ` նախատեսել ընդհանրապես ջերմատնային տնտեսությունների զարգացումը` անկախ տնտեսության տարածքի չափերից,  

2. Առաջարկում ենք հաշվի առնել ՀԲԱԿ-ի, ՄԱԿԶԾ-ի կողմից իրականացվող տվյալ ոլորտին առնչվող ծրագրերի իրականացման փորձը: 


	
	ՀՀ կառավարության 2013 թվականի հուլիսի 18-ի N 800-Ն որոշմամբ հաստատված ՀՀ կառավարության 2013թ. գործունեության միջոցառումների ծրագրի 69-րդ կետի համաձայն Հայեցակարգի դրույթները հիմք պետք է հանդի​սա​նան ՀՀ գյուղացիական տնտեսու​թյուններում ջերմա​տնային տնտեսու​թյան (մինչև 500 քառ. մետր տարածք ունե​ցող) զարգացման ծրագրի մշակման համար։

Հայեցակարգով առաջարկվող միջոցառում-ները ընդհանրական են և առնչություն չունեն ՀԲԱԿ-ի, ՄԱԿԶԾ-ի կողմից իրականացվող ծրագրերի հետ: Հայաստանում ջերմատնային տնտեսությունների զարգացման նպատակով ՀԲԱԿ-ի, ՄԱԿԶԾ-ի հետ համատեղ իրականացվող միջոցառում-ներ հնարավոր է ներառել հայեցակարգի դրույթներից բխող ծրագրերի մշակման ժամանակ:

	ՀՀ էներգետիկայի եւ բնական պաշարների նախարարություն
02.09.2013թ.

N 02/22.2/3434-13
	ՀՀ էներգետիկայի և բնական պաշարների նախարարությունն առաջարկում է. Հայաստանի Հանրապե​տության գյուղացիական տնտեսու​թյուններում ջերմոցային տնտե​սության խթանման հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագծում ներառել տաք ջրի ստացման այնպիսի մեթոդներ, որտեղ օգտագործվող առաջնային էներգիան հանդիսանում է վերականգնվող էներգիա, ինչպես օրինակ՝ ջրատաքացման արևային կոլեկտորները, ջերմային պոմպերը և այլն: Նման մոտեցումը խրախուսվում է Էներգախնայողության և վերականգնվող էներգետիկայի մասին ՀՀ օրենքով և այդ տեղակայանքների ներմուծման ժամանակ ՀՀ օրենդսդրությամբ սահմանված են որոշակի արտոնություններ՝ կախված դրանց արժեքից:
	Ընդունվել է
	Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների 2-րդ կետի 4-րդ գործողության մեջ կատարվել են համապատասխան փոփոխություններ:

	ՀՀ կառավարությանն առընթեր պետական եկամուտների կոմիտե
30.08.2013թ.

N 01/3-4/10392-13
	Ձեր 26.08.2013թ. ՍԿ/ԳՀ-2/4442-13 գրությանը կից ներկայացված`  «Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագծի լրամշակված տարբերակի վերաբերյալ հայտնում եմ, որ 02.07.2013թ. 01/3-4/7858-13 գրությամբ ներկայացված ՀՀ ԿԱ ՊԵԿ դիրքորոշումը մնում է անփոփոխ և առաջարկում ենք հայեցակարգի նախագծից հանել ջերմատնային կոնստրուկցիաների և ջերմատներում օգտագործվող սարքավորումների Հայաստանի Հանրապետություն ներկրելիս ավելացված արժեքի հարկից ազատմանը վերաբերվող դրույթը:

	Չի ընդունվում
	Հիմնավորումները սույն ամփոփաթերթում արդեն իսկ ներկայացված են:

	ՀՀ ազգային վիճակագրական ծառայություն
02.09.2013թ.

N 20-22-36-1227
	Ի պատասխան  Ձեր 26.08.2013թ. թիվ ՍԳ/ԳՀ-2/4439-13 գրության, սույնով ՀՀ ազգային վիճակագրական ծառայությունը (ՀՀ ԱՎԾ) <<Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգին հավանություն տալու մասին>> ՀՀ կառավարության արձանագրային որոշման նախագծի (այսուհետ՝ Նախագիծ) 1-ին կետով հաստատվող՝ <<Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգ>>-ի (այսուհետ՝ Հայեցակարգ) հավելված N 1 վերաբերյալ առաջարկություն չունի:


Որոշման նախագծի 2-րդ կետով հաստատվող՝ <<Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի  կատարումն ապահովող միջոցառումների ժամանակացույց>>-ի հավելված N 2 վերաբերյալ առաջարկվում է.

Հայեցակարգի կատարումն ապահովող միջոցառումների ժամանակացույցից հանել 4-րդ միջոցառումը, (հիմնավորումը բերված է ՀՀ գյուղատնտեսության նախարարություն ներկայացված 30.05.2013թ. թիվ 20-22-20-775  գրության մեջ, կից ներկայացվում է), քանզի խնդրո առարկա Հայեցակարգի <<Նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ ամփոփաթերթ>>-ի համապատասխան առաջարկության դիմաց նշված է, որ առաջարկությունն ընդունվել է և Հայեցակարգի կատարումն ապահովող միջոցառումների ցանկի համապատասխան կետը խմբագրվել է: Սակայն կատարված փոփոխությունը (խմբագրումը), բովանդակային առումով չի համապատասխանում ՀՀ ԱՎԾ-ի կողմից կատարված առաջարկությանը:

Ելնելով վերը նշվածից, կրկին առաջարկում ենք ջերմատների վերաբերյալ ՀՀ ԱՎԾ-ի կողմից վիճակագրության վարմանն անդրադառնալ համապատասխան հայեցակարգի ընդունումից հետո, 2015 թվականի Տարեկան Ծրագրի նախագծի շրջանակում, հաշվի առնելով, որ հայցվող տեղեկատվությունը ՀՀ գյուղատնտեսությանն անհրաժեշտ է 2015 թվականից (ինչը հետևում է Հայեցակարգի 4-րդ միջոցառման բովանդակությունից):

Միաժամանակ տեղեկացվում է, որ այնուհանդերձ 2013թ. հունվարի 10-ի թիվ 70-Ն որոշման և այլ իրավական ակտերում <<Գյուղացիական տնտեսություններ>> արտահայտությունը իրոք օգտագործված է որպես ձևակերպում: ՀՀ ԱՎԾ 30.05.2013թ. թիվ 20-22-20-775 գրության մեջ բարձրացված հարցը վերաբերում էր հիշատակված արտահայտության իրավական սահմանմանը, քանզի դա առկա էր <<Գյուղացիական և գյուղացիական կոլեկտիվ տնտեսությունների մասին>> ՀՀ օրենքի (22.01.1991թ., Ն-0242-I ՀՀ ԳԽՏ 1991թ.) հոդված 2-ում, իսկ 28.11.2006թ. նշված օրենքի ուժը կորցրած է ճանաչվել, և հարցը բաց է մնացել:


	Չի ընդունվում
	ՀՀ ազգային վիճակագրական ծառայության

2013 թվականի մայիսի 30-ի N 20-22-20-775 գրությամբ ներկայացված կարծիքի հիման վրա նախագծի համապատասխան կետը խմբագրվել է և ընդամենը նախատեսվել է 2015 թվականի պետական վիճակագրական աշխատանքների տարեկան ծրագրում ջերմատների հաշվառման իրականացում, ինչը և նշված է ՀՀ ազգային վիճակագրական ծառայությունից ստացված գրություններում:



	ՀՀ Կենտրոնական բանկ
09.09.2013թ.

N 16.3-07/000802-13
	<<Հայաստանի Հանրապե​տության գյուղացիական տնտեսու​թյուններում ջերմոցային տնտե​սության խթանման հայեցակարգին հավանություն տալու մասին» ՀՀ կառավարության արձանագրային որոշման նախագծի լրամշակված տարբերակի և հայեցակարգն ապահովող միջոցառումների վերաբերյալ Հայաստանի Հանրապետության կենտրոնական բանկը  դիտողություններ և առաջարկություններ չունի:
	
	

	ՀՀ ֆինանսների նախարարություն
09.09.2013թ.

N 1/4.5-2/13230-13
	Ձեր 26.08.2013թ. NՍԿ/ԳՀ-2/4433-13 գրությամբ ներկայացված Հայաստանի Հանրապետության կառավարության «Հայաստանի Հանրապե​տության  գյուղացիական  տնտեսու​թյուններում ջերմոցային տնտե​սության խթանման հայեցակարգին հավանություն տալու մասին» արձանագրային որոշման նախագծի (այսուհետ` Նախագիծ) վերաբերյալ  հայտնում ենք հետևյալը.  

Նախագծի նախկին տարբերակի վերաբերյալ մեր դիրքորոշումը Ձեզ է ներկայացվել 29.07.2013թ. N1/4.5-2/11033-13 գրությամբ, մինչդեռ Նախագծին կից ներկայացված ամփոփաթերթում (այսուհետ` Ամփոփաթերթ) մեր կողմից կատարված դիտողությունների և առաջարկությունների վերաբերյալ չեն ներկայացվել բավարար մեկնաբանություններ:

Ուստի կրկին անգամ պնդում ենք.

1. Առաջարկվել էր ներկայացնել Նախագծին կից Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների» ժամանակացույցի (այսուհետ` Ժամանակացույց) 2-րդ կետով նախատեսվող մինչև 500 մ2 ջերմատուն հիմնելու դեպքում յուրաքանչյուր 1 մ2 համար 4000 դրամի չափով միանվագ աջակցության տրամադրման վերաբերյալ հաշվարկ~հիմնավորումները և ֆինանսական գնահատականը: 

Այդ առումով Ամփոփաթերթում միայն նշվում է, որ միանվագ աջակցությունը կկազմի յուրաքանչյուր 1 մ2 կառուցման համար նախատեսվող ծախսերի 5-13-ը, և հաշվարկ~հիմնավորումները նպատակահարմար է ներառել հայեցակարգով նախատեսված Մինչև 500 մ2 ջերմատուն հիմնելու համար միանվագ աջակցության տրամադրման» ծրագրում (այսուհետ` Ծրագիր): Մինչդեռ հաշվարկ~հիմնավորումների ներկայացման անհրաժեշտությունը վերաբերում էր նաև միանվագ աջակցության տրամադրման և օգտագործման պայմաններին (միանվագ աջակցությունը ջերմատան կառուցման-շահագործման որ փուլում է տրամադրվելու, ոչ նպատակային օգտագործման դեպքում տրամադրված աջակցության գումարի հետ վերադարձը, աջակցության գումարի տրամադրման ազդեցությունն արտադրվող բերքի ինքնարժեքի ու շահառուների եկամուտների ավելացման  վրա և այլն):

Ընդ որում սույն Նախագծով արդեն իսկ նախատեսվում է պետական աջակցության տրամադրում (միջին ժամկետ և երկարաժամկետ մատչելի վարկավորման մեխանիզմների առաջադրում և լիզինգային մատչելի մեխանիզմներով սարքավորումների մատակարարման ուղղությամբ բանակցությունների վարում): 

Հետևաբար գյուղացիական տնտեսություններին մինչև 500 մ2 ջերմատուն հիմնելու դեպքում յուրաքանչյուր 1 մ2 համար 4000 դրամի չափով միանվագ աջակցության տրամադրումը լրացուցիչ հիմնավորման կարիք ունի:

Բացի այդ Նախագծի Միջազգային փորձ» բաժնում  բերված տեղեկատվության համաձայն օտարերկրյա պետություններում ջերմատներ հիմնելու դեպքում պետության կողմից միանվագ աջակցության տրամադրում չի իրականացվում: Մասնավորապես, Ռուսաստանի Դաշնությունում կառավարության կողմից ջերմատնային տնտեսությունների զարգացման ծրագրերի համար կիրառվում են վարկի տոկոսադրույքի, պարարտանյութի, սերմերի ձեռքբերման և այլ՝ մինչև 30% սուբսիդավորման մեխանիզմներ: 

Այդ կապակցությամբ հարկ է նշել, որ վերը նշված սուբսիդավորման մեխանիզմները կիրառվում են նաև Հայաստանի Հանրապետությունում: 

Հետևաբար նպատակահարմար է Հայաստանի Հանրապետության գյուղացիական տնտեսություններում ջերմոցային տնտեսության խթանման» հայեցակարգից և Ժամանակացույցից հանել մինչև 500 մ2 ջերմատուն հիմնելու համար միանվագ աջակցության տրամադրման վերաբերյալ դրույթները և ջերմոցային տնտեսություններին աջակցության ձևերին և մեխանիզմներին անդրադառնալ Ծրագրի մշակման ժամանակ:
2. Առաջարկվել էր նաև Նախագծից հանել նոր հար​կա​յին ու մաքսային արտոնությունների տրամադրում նախատեսող դրույթները, մինչդեռ Նախագծի պարզաբանումների համաձայն առաջարկությունը չի ընդունվել հաշվի առնելով, որ մինչև 500մ2 տարածք ունեցող ջերմատների համար ներկրվող սարքավորումները կարող են չգերազանցել 300 մլն դրամը, ինչպես նաև գյուղատնտեսության ոլորտի բարձր ռիսկայնությունը և ցածր եկամտաբերության մակարդակը:

Հաշվի առնելով, որ գործող օրենսդրությամբ գյուղատնտեսության ոլորտի համար սահմանված են հարկային ու մաքսային արտոնությունների բավական լայն շրջանակ, ինչը հնարավորություն է ընձեռում գյուղատնտեսական գործունեությամբ զբաղվող տնտեսավարող սուբյեկտների հար​կա​յին բեռը պահպանել անհամեմատ ավելի ցածր մակարդակում, քան տնտեսության այլ ոլորտ​ներում գործող տնտեսավարող սուբյեկտների համար սահմանված հարկային բեռն է, ինչպես նաև այն, որ ներկայում ՀՀ կառավարության կողմից իրականացվող հարկային ու մաքսային քաղաքակա​նու​թյունն ուղղված է հարկման բազայի ընդլայնմանը` գյուղատնտեսության ոլորտում գործող տնտե​սավարող սուբյեկտներին լրացուցիչ հարկային ու մաքսային արտոնությունների տրամա​դրումը համարում ենք ոչ նպատակահարմար:
Ելնելով վերոգրյալից առաջարկում ենք լրամշակել Նախագիծը` հաշվի առնելով վերը նշված դիտողություններն ու առաջարկությունները:


	Ընդունվել է:
	Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների միջից «Ջերմատնային կոնստրուկցիաների, ջերմատներում օգտագործվող սարքավորումների,  հիդրոպոնիկ եղանակով մշակության համար սուբստրատների և տնկանյութի Հայաստանի Հանրապետություն ներկրելիս ավելացված արժեքի հարկից և մաքսատուրքից ազատում:» և «Մինչև 500 մ2 ջերմատուն հիմնելու համար միանվագ աջակցության տրամադրման ծրագիրը հաստատելու մասին» Հայաստանի Հանրապետության կառավարության որոշման նախագծի ներկայացում ՀՀ կառավարություն, որի համաձայն ջերմատուն կառուցելու դեպքում յուրաքանչյուր 1 մ2 համար կտրամադրվի 4000 դրամ աջակցություն» միջոցառումները հանվել են:

Վերը նշված միջոցառումները հայեցակարգից հանելու պարագայում լուրջ վտանգվում են հայեցակարգի իրականա-ցունից ակնկալվող արդյունքների կատա-րումը, մասնավորապես անհնարին կլինի առաջիկա 3-5 տարիների ընթացքում ջերմատնային տնտեսությունների տարածքի մինչև 3 անգամ ավելացումը։


	ՀՀ արդարադատության նախարարություն

24.09.2013թ.

N 01/5546-13
	     1. Հայաստանի Հանրապետության կառավարության արձանագրային որոշումն իրավական ակտ չէ, հետևապես դրանով պետական կառավարման մարմինների  համար հանձնարարականներ սահմանվել չեն կարող: Այդ առումով անհրաժեշտ է ներկայացնել Հայաստանի Հանրապետության կառավարության անհատական որոշման նախագիծ:


	Չի ընդունվել:
	ՀՀ կառավարության 2013 թվականի հուլիսի 18-ի N 800-Ն որոշման N1 հավելվածի 69-րդ կետի համաձայն ՀՀ գյուղատնտեսության նախարարությունը ՀՀ կառավարության աշ-խատակազմ պետք է ներկայացնի «Հայաստանի Հանրապետության գյուղա-ցիական տնտեսություններում ջերմոցային տնտեսության խթանման հայեցակարգին հավանություն տալու մասին» ՀՀ կառավարության արձանագրային որոշման նախագիծը:

	
	2. Նախագծի վերնագիրն անհրաժեշտ է խմբագրել, մասնավորապես՝ նախագծի վերնագրում նշված է «ջերմոցային տնտեսություն» արտահայտությունն, իսկ նախագծի թիվ 1 հավելվածում  խոսք է գնում «ջերմատնային տնտեսությունների» մասին: Բացի այդ, նախագծի վերնագրում «հայեցակարգին» բառից հետո անհրաժեշտ է լրացնել «և միջոցառումների իրականացման ժամանակացույցին» բառերը, քանի որ նախագծի    2-րդ կետով նախատեսվում է հավանություն տալ ՀՀ գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների ժամանակացույցին: 


	Ընդունվել է մաս-նակի:
	Նախագծում ջերմատուն հասկացությունը հստակեցվել է:

Նախագծի առանձին հավելվածներով հավանություն է տրվում Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգին և Հայաստանի Հանրապետության գյուղացիական տնտեսություններում ջերմոցային տնտեսության խթանման հայեցակարգի կատարումն ապահովող միջոցառումների ժամանակացույցին:



	
	     Միաժամանակ հայտնում ենք, որ հիշյալ նախագծի վերաբերյալ ՀՀ արադարադատության նախարարությունը պետական փորձագիտական եզրակացություն է ներկայացրել ՀՀ գյուղատնտեսության նախարարություն իր 2013 թվականի հունիսի 6-ի 02/3230-13 գրությամբ:


	
	Համապատասխան պարզաբանումներ սույն ամփոփաթերթում ներառված են: 


